
Brüsseldə keçirilmiş Şərq Tərəfdaşlığının 
VI Sammitinin yekunlarına dair birgə 

Bəyannamə qəbul edilib
Dekabrın 15-də Brüsseldə keçirilmiş Şərq Tərəfdaşlığının VI Sammitinin 

yekunlarına dair birgə Bəyannamə qəbul edilib.

Şərq Tərəfdaşlığı ölkələri və Avro-
pa İttifaqına üzv dövlətlərin qəbul etdiyi 
birgə Bəyannamədə Avropa İttifaqı Şərq 
Tərəfdaşlığının bütün tərəfdaş ölkələrinin 
müstəqilliyi, suverenliyi və beynəlxalq 
səviyyədə tanınmış sərhədlər çərçivəsində 
ərazi bütövlüyünə öz dəstəyini ifadə edir. 
Eyni zamanda, Şərq Tərəfdaşlığı regionun-
da mehriban qonşuluq münasibətlərinə, 
etimad quruculuğu tədbirlərinə, regio-
nal əməkdaşlığa, nəqliyyat əlaqələrinin 
gücləndirilməsinə dəstək ifadə olunur. Təbii 
ki, bu məqamlar tamamilə Azərbaycanın 
postmünaqişə gündəliyinə uyğundur. Bunun-
la yanaşı, sənəddə Şərq Tərəfdaşlığı regio-
nunda münaqişədən əziyyət çəkmiş əhaliyə 
yardımın vacibliyi qeyd olunur. 

Bəyannamədə Azərbaycanla Avropa İtti-
faqı arasında yeni ikitərəfli müfəssəl sazişlə 
bağlı aparılan danışıqlarda əldə edilmiş 
tərəqqi, Cənub Qaz Dəhlizi layihəsinin başa 
çatması alqışlanır. Qeyd olunur ki, Cənub 
Qaz Dəhlizi Avropaya qaz mənbələrinin və 

marşrutunun şaxələndirilməsi istiqamətində 
mühüm addımdır. Bununla da Avropa İttifaqı 
Azərbaycanın dəstəyi ilə ərsəyə gəlmiş qlo-
bal layihəyə öz dəstəyini bir daha ifadə edib.

Sənəddə, həmçinin bütün ölkələrin 
peyvəndlərdən bərabər səviyyədə istifadə 
etməsinin vacibliyi qeyd olunur. Bununla da 
Aİ faktiki olaraq Qoşulmama Hərəkatının 
sədri, Azərbaycan Prezidenti İlham Əliyevin 
“peyvənd millətçiliyi”nə qarşı mövqeyinə 
dəstəyini ifadə etdi. 

Azərbaycan Bəyannamənin Belarusun 
daxili işlərinə aid olan bəndinə qoşulmadı. 
Bununla Azərbaycan bir daha nümayiş etdirdi 
ki, ölkələrin suverenliyinə hörmət, daxili 
işlərinə müdaxilə edilməməsi onun üçün 
qırmızı xətdir və Azərbaycan insan hüquqları, 
humanitar məsələlərlə bağlı siyasiləşdirilmiş 
yanaşmanı, ikili standartları qəbul etmir, 
eləcə də ölkəmiz öz dostlarını heç vaxt darda 
qoymur.

AZƏRTAC

Azərbaycan Milli Olimpiya Komitəsinin 
hesabat-seçki Baş Məclisi keçirilib

Azərbaycan Prezidenti İlham Əliyev yenidən 
Milli Olimpiya Komitəsinin Prezidenti seçilib

Dekabrın 16-da Azərbaycan Milli 
Olimpiya Komitəsinin (MOK) 
onlayn formatda VIII hesabat-

seçki Baş Məclisi keçirilib. 
MOK-un mətbuat xidmətindən 

AZƏRTAC-a bildiriblər ki, əvvəlcə MOK-un 
İcraiyyə Komitəsinin və Təftiş Komissiyasının 
hesabat məruzəsi dinlənilib. 

Tədbirdə Azərbaycan Respublikasının 
Prezidenti İlham Əliyev yenidən Azərbaycan 
Milli Olimpiya Komitəsinin Prezidenti seçilib. 

Daha sonra İlham Əliyev, Çingiz 
Hüseynzadə, Fərid Qayıbov, Azər Əliyev, 
Zemfira Meftaxetdinova, Nazim Hüseynov, 
Namiq Abdullayev, Fərid Mansurov, Faiq 
Qarayev, Könül Nurullayeva, Mariana 
Vasileva və Ramil Hacı MOK-un İcraiyyə 
Komitəsinin üzvü seçiliblər. 

İclasda MOK-un Təftiş Komissiyasına 
üzvlərin də seçkisi baş tutub. Lyudmila 
Şubina, Hicran Şərifov, Balakişi Qasımov, 
Niyaməddin Paşayev və Yaşar Bəşirov Təftiş 
Komissiyasına üzv seçiliblər.  

Avropa İttifaqı Azərbaycanla yeni 
hərtərəfli saziş üzrə davam edən 
danışıqlarda irəliləyişi alqışlayır 

Brüsseldə keçirilmiş Şərq 
Tərəfdaşlığı ölkələrinin 
sammitinin yekununda qəbul 

edilmiş bəyannamədə deyilir ki, 
Avropa İttifaqı (Aİ) Azərbaycanla yeni 
hərtərəfli saziş üzrə davam edən 
danışıqlarda irəliləyişi alqışlayır.

Bəyannamədə deyilir: "Aİ həmişəki 
kimi bütün Şərq Tərəfdaşlarının 
beynəlxalq səviyyədə tanınmış sərhədlər 
çərçivəsində müstəqilliyini, suverenliyini 
və ərazi bütövlüyünü dəstəkləyir. Bizim 
əsas məqsədimiz Şərq Tərəfdaşlığı 
regionunda əməkdaşlığın və nəqliyyat 

əlaqəsinin möhkəmlənməsi də daxil 
olmaqla əməkdaşlığı genişləndirmək və 
dəstəkləməkdir".

Bu qarşılanma hələ 2004-cü il 
mayın 18-də Brüsseldə cənab İlham 
Əliyevin iştirakı ilə “Dədə Qorqud” 
abidəsinin açılmasını yada saldı. O 
zaman Belçika Azərbaycan evinin 
təmsilçiləri dövlətimizin başçısını eyni 
hərarətlə salamlamışdılar. Abidənin 
yanındakı lövhədə bir neçə dildə “Dədə 
Qorqud Azərbaycan xalqının əcdadı 
olan qədim oğuzların baş bilicisi, ozanı, 
müdrik el ağsaqqalı, hörmətli və nüfuzlu 
simasıdır. Haqq-ədalət, barışıq carçı-
sı olub” – fikirləri həkk edilmişdir. Bu 

gün eyni missiyanın daşıyıcısı olan 
cənab İlham Əliyev dünyanın tanın-
mış liderlərindəndir. Sammitə gələn 
Azərbaycan Prezidentinin qarşılanma-
sına sanki qədim Oğuz elinin Bayat 
boyundan qopmuş ər Qorqud Ata da 
kənardan qürurla tamaşa edirdi...     

Xatırlayırıq ki, hələ 2004-cü ildə   
Prezident İlham Əliyev Belçikaya ilk 
dəfə səfəri zamanı Avropa strukturlarına 
inteqrasiyanı Azərbaycanın strateji yolu 
kimi təqdim etmişdi. Sonrakı səfərlər, 
qlobal tədbirlər, Bakı görüşləri həmin 

strateji xəttin dəyişməz olduğunu 
göstərmişdir. 2006-cı ildən başlayaraq 
NATO-ya üzv dövlətlər zirvə toplan-
tılarının yekununda qəbul olunan 
bəyanatlarda Azərbaycan Respublika-
sının ərazi bütövlüyü, müstəqilliyi və 
suverenliyinə davamlı olaraq dəstək 
ifadə etsələr də, təəssüf ki, bunun 
əməli nəticəsi olmamış və uzun müddət 
torpaqlarımız erməni işğalı altında 
qalmışdır. Tərəfdaşlıq sammitləri 
prioritetlərin icrası mexanizmlərindən 
xali olmuşdur. Sonda Azərbaycan 

BMT Təhlükəsizlik Şurasının məlum 
qətnamələrinin icrasına öz gücünə nail 
olmuşdur. Dədə Qorqud öygülərinə 
önəm verən, ulu öndər Heydər Əliyevin 
siyasi xəttini uğurla davam etdirən 
cənab İlham Əliyev ərazi bütövlüyümü-
zü təmin etməklə Azərbaycanı dünyaya 
qalib dövlət kimi tanıda bilmişdir. Ümid-
varıq ki, budəfəki görüşlər konkret əməli 
nəticələr verəcək.   

(ardı 5-ci səhifədə)

Mövlud Çavuşoğlu: Türkiyə Cənubi Qafqazda 
sülh, sabitlik və iqtisadi inkişafın tərəfdarıdır  

Türkiyənin xarici işlər naziri Mövlud Çavu-
şoğlu Birləşmiş Ərəb Əmirliklərindən səfərdən 
qayıdarkən jurnalistlərə açıqlamasında deyib ki, 
Türkiyə Cənubi Qafqazda sülh, sabitlik və iqtisadi 
inkişafın tərəfdarıdır.

Nazir qeyd edib ki, Türkiyə və Azərbaycan 44 
günlük Qarabağ müharibəsindən sonra Ermənistanın 
ünvanına müsbət ismarıclarla çıxış ediblər: "Bakının 
Yerevanla hərtərəfli sülh sazişinin imzalanmasına dair 
çağırışları xüsusi əhəmiyyət daşıyır. Bu siqnallar həm 

də Türkiyə və Azərbaycanın məsələyə yanaşmalarını 
nümayiş etdirir".

M.Çavuşoğlu ümidvar olduğunu bildirib ki, 
Ermənistan tərəfi də regionda uzunmüddətli sülhün 
və sabitliyin təmin olunması üçün səylər göstərəcək: 
"Bizim niyyətlərimiz tam aydındır. Azərbaycanın tək 
məqsədi var idi, Ermənistan tərəfindən işğal olun-
muş tarixi torpaqlarını qaytarmaq. Yekunda məhz 
Bakı sülh razılaşmasına çağırır, bu isə o deməkdir ki, 
Azərbaycan kifayət qədər konstruktivdir".

“Xalq qəzeti”

Sülh razılaşması Cənubi Qafqazda 
sabitliyin və inkişafın əsas şərtidir

Prezident İlham Əliyevin dekabrın 
14-də Brüsseldə İspaniyanın “El Pais” 
qəzetinə müsahibəsi də bu baxımdan 
mühüm önəm daşıyır. Bu, ölkə 
rəhbərinin təkcə dövlət idarəçiliyi, 

daxili və xarici siyasət məsələlərinə 
deyil, həm də dövlətin informasiya 
siyasətinə yeni strateji baxış nümayiş 
etdirdiyini göstərir.  

Dövlətimizin başçısı əvvəlki 

müsahibələrində olduğu kimi, 
“El Pais” qəzetinin müxbirinin 
respublikamızın haqlı mövqeyi 
ilə bağlı sualları da təmkinlə, 
uzaqgörənliklə, siyasi peşəkarlıqla 
əsaslandırır, məsələnin mahiyyətini 
səbrlə izah edir, zəruri sənədlərə və 
tarixi faktlara istinadən öz mövqeyini, 
habelə dediklərinin doğruluğunu, 
ədalətə söykəndiyini sübuta yetirir.

Ümumiyyətlə, Prezident 

İlham Əliyevin informasiyaya dair 
strategiyası şəffaflıq, obyektivlik, 
sistemlilik, operativlik kimi 
prinsiplərə əsaslanır, milli maraqların 
müdafiəsi, ölkə həqiqətlərinin 
müasir üslubda dünya ictimaiyyətinə 
çatdırılması, cəmiyyətin hərtərəfli 
məlumatlandırılması, ictimai rəyə 
hörmət kimi mühüm amillər üzərində 
qurulur.

(ardı 3-cü səhifədə)

Müharibə dövründə olduğu kimi, indiki mərhələdə də 
dövlətimizin başçısının informasiya sahəsində fəaliyyəti 
Ermənistan  və erməni lobbisinin, Azərbaycanı istəməyən 

xarici qüvvələrin tərksilah edilməsində, beynəlxalq ictimaiyyətin 
obyektiv məlumatlandırılmasında mühüm rol oynayır.

Azərbaycan özünün tərəfdaşlıq 
prioritetlərinə sadiqdir
Avropa İttifaqının Şərq Tərəfdaşlığı Proqramının VI 

Sammitində iştirak etmək üçün Belçika Krallığının 
paytaxtına gələn Azərbaycan Prezidenti cənab 

İlham Əliyevin  Avropada yaşayan çoxsaylı vətənpərvər 
soydaşlarımız tərəfindən coşğu ilə qarşılanıb. Əllərində 
Azərbaycan, ingilis, fransız və digər dillərdə müxtəlif 
plakatlar tutmuş azərbaycanlılar Prezidentə dəstək şüarları 
səsləndirmələri dünya mediasında öz əksini tapıb. Bu, 
böyük nüfuz və inam göstəricisidir. 



17 dekabr 2021-ci il, cümə 5

Avropa İttifaqı Azərbaycanın 
yaratdığı reallıqları qəbul edir 

Prezident İlham Əliyevin Brüsselə səfəri bir çox tarixi məqamlarla yadda 
qaldı. Səslənən bəyanatlar Azərbaycanın Avropa İttifaqı üçün önəmli tərəfdaş 
olduğunu bir daha sübut edir.

Milli Məclisin deputatı Könül Nurullayeva 
bildirib ki, Ermənistanın baş naziri Nikol 
Paşinyanla baş tutan üçtərəfli görüşdən 
sonra Avropa İttifaqının münaqişə irsinin 
aradan qaldırılmasına çağırış etməsi 
mühüm hadisədir: “Azərbaycanın bəyan 
etdiyi kimi, münaqişə artıq keçmişdə qalıb 
və gələcəyə baxmaq lazımdır. Şarl Mişelin 
görüşün yekunları ilə bağlı bəyanatında 
Cənubi Qafqazda sülhün təmin edilməsi üçün 
Azərbaycanla Ermənistan arasında hərtərəfli 
sülh müqaviləsinin imzalanmasına da 
çağırış edilir. Bu, Aİ tərəfindən Azərbaycanın 
təklif etdiyi sülh müqaviləsinə dəstək kimi 
qəbul edilməlidir. Brüssel görüşündə də 
Azərbaycanın mövqeyinə uyğun olaraq  
2020-ci il 10 noyabr, 2021-ci ilin 11 
yanvar və 26 noyabr (Soçi) görüşləri və 
bəyanatlarından irəli gələn öhdəliklərin yerinə 
yetirilməsinə çağırış oldu.

Eyni zamanda dəmir yol xəttinin çəkilişi 
xüsusi olaraq qeyd olunur ki, bu da Zəngəzur 
dəhlizi boyunca dəmir yolunun çəkilişini 
nəzərdə tutur. Həmçinin, dəmir yolunda 
gömrük və sərhəd nəzarətinin qarşılıqlıq 
prinsipi əsasında təşkil olunacağı vurğulanır. 
Görüşdən sonra dövlət başçımızın İspaniya 
mətbuatına müsahibəsi zamanı da qeyd 
etdiyi kimi, biz sərhədləri açmaq istəyirik. 
Hazırda Azərbaycan və Ermənistan arasında 
dəmir yolu əlaqəsinin açılması ilə bağlı tam 
razılıq var, Ermənistan sərhədi istiqamətində 
azad edilmiş ərazilərdə sökülmüş dəmir yolu 
xəttinin tikintisinə başlanıb”.

Könül Nurullayeva əlavə edib ki, ən vacib 
məqam isə budur ki, Ermənistan avtomo-
bil yolunun açılmasına etiraz edirdi, lakin 
indi Bakı onları bunun qaçılmaz olduğuna 
inandıra bilib və Prezident İlham Əliyevin 
də söylədiyi kimi, onlar da bununla razılaşır: 
“Ş.Mişelin bəyanatındakı daha bir mühüm 
məsələ odur ki, Avropa İttifaqı humanitar 
minatəmizləmə səylərinə, sərhədlərin demar-
kasiyası və delimitasiyası işində məşvərətçi 
statusunda dəstək verəcək. Bütövlükdə 
Brüssel görüşünün detallarını şərh etsək, 
Azərbaycanın haqlı mövqeyinin təsbit 
olunduğunu söyləyə bilərik. Rəsmi Bakının 
yaratdığı reallıqları artıq bütün dünya qəbul 
edir. Ermənistanın artıq seçim imkanı yox-
dur. Yeganə yol Azərbaycanın irəli sürdüyü 
təkliflərlə razılaşmaqdır”.

“Xalq qəzeti”

Brüssel görüşü Azərbaycanın 
böyük diplomatik uğurudur

Dekabrın 14-də Brüsseldə 
Azərbaycan Respublikasının 
Prezidenti İlham Əliyevin Avropa 

İttifaqı Şurasının Prezidenti Şarl Mişel 
və Ermənistan Respublikasının baş 
naziri Nikol Paşinyan ilə birgə görüşü 
keçirilib və görüş nəticəsində Şarl Mişel 
tərəfindən bəyanat səsləndirilib.

Milli Məclisin deputatı Sevinc Hüseynova 
bildirib ki, Brüsseldə keçirilmiş üçtərəfli 
görüşün nəticəsi olaraq Aİ Şurasının 
Prezidenti Şarl Mişelin səsləndirdiyi 
bəyanatda Azərbaycanın mövqeyi bütünlüklə 
dəstəklənir: “Azərbaycanın haqlı mövqeyi 
bu bəyanatda təsbit olunur. 44 günlük Vətən 
müharibəsindən sonra Azərbaycan Prezidenti 
İlham Əliyevin öz çıxışlarında və görüşlərində 
səsləndirdiyi məsələlər bu bəyanatda öz 
əksini tapıb. Cənab Prezident qeyd edirdi 
ki, münaqişə keçmişdə qalıb və artıq sülh 
haqqında danışmaq lazımdır. Prezident 
İlham Əliyev Şarl Mişel ilə iyul ayında 
görüşü zamanı da bu fikri səsləndirmişdi. 
Brüssel bəyanatında da münaqişə irsinin 
aradan qaldırılmasına və hərtərəfli sülh 
müqaviləsinin imzalanmasına çağırış edilib. 
Bu da Azərbaycanın dediyi kimi münaqişənin 
keçmişdə qalmasını və gələcəyə baxmaq 
lazım olduğunu təsdiq edir. Bu, eyni zamanda 
Azərbaycanın təklif etdiyi sülh müqaviləsinə 
dəstək kimi qəbul edilməlidir”.

Deputat qeyd edib ki, Aİ Şurasının 
Prezidenti öz bəyanatında 2020-ci il 10 
noyabr, 2021-ci ilin 11 yanvar və 26 noyabr 
(Soçi) görüşləri və bəyanatlarından irəli gələn 
öhdəliklərin yerinə yetirilməsinə çağırış edib: 
“Bu da Azərbaycanın mövqeyi ilə üst-üstə 
düşən məsələdir. Çox vacib məqamlardan 
biri də 1-ci Qarabağ müharibəsi zamanı 

Azərbaycan tərəfindən itkin düşən şəxslərin 
taleyi ilə bağlı olan məsələdir. Avropa İttifaqı 
artıq itkin düşmüş şəxslərlə bağlı problemə 
diqqət yetirərək, onların taleyinə aydınlıq 
gətirilməsinin zəruriliyini qeyd edib”. 

S.Hüseynova vurğulayıb ki, Vətən 
müharibəsindən sonra yeni reallıqlardan biri 
də məhz regionda yeni əməkdaşlıq platfor-
masının yaradılması ilə bağlıdır: “Şarl Mişelin 
bəyanatında Cənubi Qafqaz regionunda iqti-
sadi əməkdaşlığın inkişafı üçün dəstək ifadə 
olunub. Eyni zamanda bəyanatda regionda 
kommunikasiya infrastrukturunun yaradılma-
sına, ölkələr arasında uzlaşmanı təmin edən 
xətlərin açılmasına və inkişaf etdirilməsinə 
dəstək ifadə edilib ki, bu da Azərbaycanın 
işğaldan azad edilən ərazilərində aparılan 
bərpa və yenidənqurma işlərinə dəstək 
verilməsi anlamına gəlir.

Digər tərəfdən bəyanatda humanitar 
məsələlərə də dəstək ifadə olunur. Digər 
vacib bir məsələ sərhədlərin delimitasiyası və 
demarkasiyasıdır. Aİ məşvərətçi statusunda 
bu işlərə dəstəyini ifadə edib”. 

“Xalq qəzeti”

Azərbaycan regionda sülhün bərqərar olmasında maraqlıdır

NATO-nun Baş katibi Azərbaycanın 
alyansın dəyərli tərəfdaşı olduğu-
nu, eləcə də, Azərbaycan Silahlı 
Qüvvələrinin Əfqanıstanda “Qətiyyətli 
dəstək” əməliyyatlarındakı fəaliyyətini 
yüksək qiymətləndirdi. O, Azərbaycan 
sülhməramlılarının Əfqanıstanı sonadək 
tərk edən hərbi qulluqçular olduğu-
nu, həmçinin onların 120 mindən 

çox insanı Əfqanıstan hava limanı 
vasitəsilə təxliyyə etməsini NATO üçün 
böyük töhfə adlandırdı və buna görə 
möhtərəm Prezidentimizə təşəkkürünü 
bildirdi. Görüş zamanı postmüharibə 
dövründə regional məsələlər ətrafında 
fikir mübadiləsi, eləcə də, Cənubi 
Qafqazda təhlükəsizlik məsələləri 
müzakirə edilidi. 

Möhtərəm Prezidentimiz 
Azərbaycanın NATO-nun üzv ölkələri 
ilə sıx dostluq və strateji tərəfdaşlıq 
əlaqələrinin olduğunu, eləcə də, al-
yansın aparıcı üzv dövlətlərindən olan 
qardaş Türkiyə ilə strateji müttəfiqlik 
münasibətlərini diqqətə çatdırdı. Bunun-
la yanaşı, Azərbaycanın 1994-cü ildən 
NATO-nun “Sülh naminə tərəfdaşlıq” 

Proqramı ilə tərəfdaşlığının vacibliyi 
vurğulandı. Bu çərçivədə ölkəmizin 
NATO-nun Fərdi Tərəfdaşlıq üzrə 
Əməliyyat Planında və digər proqram-
larında fəal iştirakı, Azərbaycan Silahlı 
Qüvvələri ilə NATO silahlı qüvvələri 
arasında operativ hərbi uyğunlaşmanın 
inkişaf etdiyi diqqətə çatdırıldı. 

Həmçinin, Azərbaycanın Avropa-
nın enerji təhlükəsizliyində oynadığı 
mühüm rolu, ölkəmizin NATO-nun 
“Qətiyyətli dəstək” missiyasının həyata 
keçirilməsində regional nəqliyyat və 
logistika mərkəzi kimi verdiyi töhfələr də 
təqdir edildi. Möhtərəm Prezidentimiz 
tərəfindən Azərbaycanın NATO-nun eti-
barlı tərəfdaşı olaraq, alyansa üzv olan 
dörd ölkənin təbii qaz təchizatçısı olma-

sı və bu ölkələrin sayının artırıla biləcəyi 
xüsusi vurğulandı. Dövlət başçımız 
Azərbaycanın regionda sülhün bərqərar 
olmasında marağını Ermənistanla qon-
şuluq siyasətinin qurulmasına dair sülh 
sazişi üzərində işə başlamağa hazır 
olduğunu bildirdi. 

Cənab Prezident Ermənistanın 
Zəngəzur dəhlizi ilə bağlı vaxtaşırı 
səsləndirdikləri ziddiyyətli fikirlərə işarə 
edərək, birmənalı olaraq, bu dəhlizdən 
istifadə rejiminin də Laçın dəhlizi ilə 
eyni olduğunu vurğuladı. Möhtərəm 
Prezidentimiz Azərbaycanın etibarlı 
tərəfdaş kimi hər zaman dialoqa açıq 
olduğunu bir daha qeyd etdi. 

Bu görüşü NATO - ya üzv dövlətlər 
tərəfindən ölkəmizin ərazi bütövlü-
yünün, suverenliyinin, beynəlxalq 
səviyyədə tanınmış sərhədlərinin 
toxunulmazlığının tanınması və 
ərazi bütövlüyümüzün bərpası ilə 
nəticələnmiş Vətən müharibəsindəki 
tarixi qələbəmizə alyansın dəstəyi kimi 
qəbul etmək olar.

Məlahət İBRAHİMQIZI,  
Milli Məclisin deputatı

P rezident İlham Əliyevin Avropa İttifaqının Şərq Tərəfdaşlığı 
Proqramının VI Sammitində iştirak etmək üçün Brüsselə 
işgüzar səfəri siyasi baxımdan çox zəngin oldu. Səfər 

çərçivəsində dövlət başçımız yüksək səviyyəli görüşlər keçirdi. 
Bunlardan biri də NATO-nun baş katibi Yens Stoltenberqlə görüşü 
oldu. Görüş zamanı müzakirə olunan məsələlərin nəticəsi barədə 
birgə keçirilən mətbuat konfransında məlumat verildi. 

(əvvəli 1-ci səhifədə)
Brüssel səfərində bir məqsəd də 

Avropa İttifaqı Şurasının prezidenti 
Şarl Mişelin təşəbbüsü ilə Azərbaycan 
Prezidenti İlham Əliyevlə Ermənistanın 
baş naziri Nikol Paşinyan arasında 
üçtərəfli görüş keçirmək idi. Məlum 
olduğu kimi, Qarabağ savaşında acına-
caqlı məğlubiyyətə uğrayan Ermənistan 
kapitulyasiya aktına qol çəksə də, 
üçtərəfli bəyanatların heç də bütün 
müddəalarına əməl etmir. Ölkədəki 
revanşistlər mənasız hay-küy salır, hay 
tarixçiləri əsl həqiqəti təhrif edərək, 
Qarabağın qədim erməni torpağı olduğu 
iddiaları ilə öz millətlərinin başını xarab 
edirlər. 

Bu məqamda yenə də “Kitabi-
Dədə Qorqud”u xatırlasaq, yerinə 
düşər. Əsərin mətnində Azərbaycan 
şəhərlərinin – Dərbəndin, Bərdənin, 
Gəncənin, Naxçıvandakı Əlincə qa-
lasının adları var. Hətta “Gürcüstan”, 
“Abxaziya” sözlərinə rast gəlinir. Amma 
heç bir yerdə “Ermənistan”, “erməni”, 
“hay” sözləri yoxdur. Bu da onu 
sübut edir ki, 1300 il əvvəl də burada 
ermənilər olmamışlar. Rus deputatı 
siyasi qalmaqallar ustası Kostantin Za-
tulin isə bugünlərdə utanmadan belə bir 
fikir səsləndirmişdi:  “İlk dəfə eşidirəm 
ki, 20-ci əsrdə yaranmış Azərbaycanın 
3000 illik Ermənistan ərazisində tarixi 
torpaqları var”. Əlbəttə, bu, olsa-olsa, 
xəstə təxəyyülün məhsuludur. Gö-
rünür, “Yalanlar kralı”nın heç “Dədə 
Qorqud”dan da xəbəri yoxdur. Halbuki 
ilkin tarixi və mədəni mənbə olan “Dədə 
Qorqud” qədim germanların “Nibelunq-
lar nəğməsi”, skandinavların saqaları, 
ingilislərin “Beovulf” dastanı, yunanların 
əsatirləri qədər, bəlkə də daha çox 
dəyərləndirilən tutalğadır. 

Qayıdaq Brüssel sammitinə. 
Prezident İlham Əliyev orada NATO-
nun Şimali Atlantika Şurasının iclasında 
iştirak edib, Avropa İttifaqı Şurasının 
Prezidenti Şarl Mişellə, Şimali Atlantika 
Alyansının baş katibi Yens Stoltenberqlə 
görüşüb və onunla birgə mətbuat 
konfransı keçirib. Ermənistanın baş 
naziri Nikol Paşinyanla üçtərəfli, Moldova 
Respublikasının Prezidenti xanım 
Maya Sandu və Ukrayna Prezidenti 
Volodimir Zelenski ilə ikitərəfli təmaslar 
olub. Dövlətimizin başçısı  İspaniyanın 
“El Pais” qəzetinə müsahibə verib. 
Şərq Tərəfdaşlığının VI Sammitində 
parlaq çıxış edib. Daha sonra Fransa 
Respublikasının Prezidenti Emmanuel 
Makronun təşəbbüsü ilə Azərbaycan 
Respublikasının Prezidenti İlham Əliyev 
ilə Ermənistan Respublikasının baş 
naziri Nikol Paşinyan arasında qeyri-
formal görüş keçirilib.    

NATO-nun Şimali Atlantika Şura-
sının iclasında Azərbaycan – NATO 

əməkdaşlığı və praktiki müstəvidə 
əlaqələrin genişləndirilməsi, alyan-
sın Əfqanıstanda keçirilən “Qətiyyətli 
dəstək” missiyasına ölkəmizin töhfəsi, 
Azərbaycanla NATO arasında planlaş-
dırma, analiz prosesi və digər proq-
ramlar barədə faydalı fikir mübadiləsi 
aparılıb. Paşinyanla üçtərəfli görüşdə 
sərhədlərin delimitasiyası və demar-
kasiyası, mina xəritələrinin verilməsi, 
Zəngəzur dəhlizinin açılması, sülh 
sazişinin imzalanması zərurəti və 
prinsipial əhəmiyyətli digər məsələlər 
müzakirə olunub. Həmin görüşdən son-
ra Aİ Şurasının prezidenti Şarl Mişelin 
yaydığı bəyanatda Azərbaycanın haqlı 
mövqeyi bir daha təsdiqlənib və bildirilib 
ki, 2020-ci il 10 noyabr, 2021-ci il 11 
yanvar və 26 noyabr (Soçi) görüşləri və 
bəyanatlarından irəli gələn öhdəliklər 
sözsüz yerinə yetirilməlidir. Bəyanatda 
Aİ Şurasının Prezidenti tərəfindən 
Ermənistan ilə Azərbaycan arasındakı 
münaqişənin aradan qaldırılmasına, 
Cənubi Qafqazda sülhün bərqərar olun-
ması üçün Azərbaycanla Ermənistan 
arasında hərtərəfli sülh müqaviləsinin 
imzalanmasına çağırış edilib. 

Brüsseldə Paşinyanla üçtərəfli 
görüşün yekun bəyanatında başlı-
ca məqamlar artıq tarixə gömülmüş 
qondarma DQR-in adının çəkilməməsi, 
ATƏT-in Minsk qrupunun yada salınma-
masıdır.  Əsas vurğunun postmüharibə 
dövrü üzərində qurulması isə hər 
kəsin günün gerçəkləri ilə barışması 
deməkdir. Gizli deyil ki, münaqişənin 
həllində iştirak etməyən həmsədr 
ölkələr – ABŞ və Fransa Minsk qrupu 
formatının dirilməsi üzərindən bölgəyə 
qayıtmaq istəyirlər. Bu isə Bakının, 
eləcə də Bakını dəstəkləyən Anka-
ranın və bölgəni Qərblə paylaşmaq 
istəməyən Moskvanın marağına ziddir. 
Elə noyabrın 26-da baş tutmuş Soçi 
görüşü də bu aspektdən mənalandırılır.

Cənab İlham Əliyevin İspaniyanın 
“El Pais” qəzetinə müsahibəsi də güclü 
əks-səda doğurub. Siyasi analitiklərin 
hərtərəfli şərhlərində Azərbaycan 
Prezidentinin suallara dolğun və arqu-
mentli cavabları, konstruktiv mövqeyi 
yüksək dəyərləndirilib. Dövlət başçı-
mızın bu fikirləri xüsusilə diqqət çəkib: 
“Biz sülh istəyirik, yetərincə müharibə 
oldu. Biz sabitlik, proqnozlaşdırma və 
Ermənistan tərəfindən istənilən revan-
şizm cəhdləri riskinin sıfır səviyyədə 
olmasını istəyirik. Buna görə biz onların 
bütün manevrlərini, yenidən qruplaş-
malarını və bizə təhlükəli ola biləcək 
hərbi potensial yaratmaq üçün bütün 
cəhdlərini çox yaxından izləyəcəyik. 
Bunun baş verdiyini görsək, təhlükəni 
dərhal aradan qaldıracağıq və onlar 
bunu bilirlər. Beynəlxalq oyunçular da 

bunu bilirlər. Müsbət dinamika görsək, 
biz, əlbəttə ki, bundan yararlanacağıq 
və sülhün gücləndirilməsinə öz töhfəmizi 
verəcəyik...  Mən dəfələrlə açıq bəyanat 
vermişəm ki, Azərbaycan Ermənistanla 
sülh danışıqlarına və sülh razılaşması 
üzərində işləməyə başlamağa hazırdır”.  

Müsahibənin sonunda cənab  
İlham Əliyev bildirib ki, biz, 30 il ərzində 
ermənilərin işğalından, təhqirindən, 
təkəbbürlü tövrlərindən əziyyət çəkirdik. 
Onlar bütün beynəlxalq təşkilatların 
sənədlərinə zidd olaraq bizim torpaq-
larda oturmuşdular, ərazilərimizi dağıdır 
və iddia edirdilər ki, Qarabağ onlara 
məxsusdur. BMT Təhlükəsizlik Şurası, 
ATƏT, Avropa Şurası, Avropa bizim 
haqq işimizi dəstəkləyən qətnamələr 
qəbul etsələr də, ermənilər işğal 
etdikləri ərazilərdən çəkilmir, arxayınca-
sına  bəyan edirdilər ki, həmişəlik orada 
oturacaqlar. Bu isə uzun çəkə bilməzdi 
və beləliklə, motivasiya, ruh yüksəkliyi 
və cəsarət Azərbaycanın qələbəsinin 
əsas amili oldu. Bu, milli ləyaqət və 
qürur məsələsi idi.

Prezident İlham Əliyev sammitdəki 
çıxışında uğurla inkişaf edən 
Azərbaycan–Avropa İttifaqı əlaqələrinə 
diqqət çəkərək tərəflər arasında üç 
il əvvəl paraflanmış “Tərəfdaşlıq 
prioritetləri” sənədinin əhəmiyyətini 
vurğulayıb. Azərbaycanla Avropa 
İttifaqı arasında yeni tərəfdaşlıq sazişi 
üzərində işin 90 faizdən çoxunun artıq 
başa çatdırıldığını bildirən Prezident 
İlham Əliyev sənədin qalan hissəsinin 
qarşıdan gələn dövr ərzində aparılacaq 
danışıqlar nəticəsində yekunlaşdırıla-
cağına ümidvar olduğunu ifadə edib. 
Dövlətimizin başçısı Azərbaycanın 
Avropa İttifaqının 9 üzv dövləti, yəni, 
quruma üzv ölkələrin üçdəbiri ilə strateji 
tərəfdaşlığa dair sənədlər imzaladığını 
vurğulayıb. İkitərəfli əsasda imzalan-
mış bu strateji tərəfdaşlıq sənədlərinin 
əlaqələrimizin xarakterini nümayiş 
etdirdiyini deyib. 

Dövlətimizin başçısı regional 
məsələləri daim gündəliyində saxladı-
ğına, bu proseslərə verdiyi töhfəyə və 
dəstəyə görə Avropa İttifaqı Şurasının 
prezidentinə təşəkkürünü bildirib. Bu 
xüsusda Şarl Mişelin təşəbbüsü ilə 
dekabrın 14-də Azərbaycan Prezidenti 
və Ermənistanın baş naziri arasında 5 
saata yaxın davam edən müzakirələrin 
konstruktiv keçdiyini xüsusi qeyd 
edib. Prezidentin bildirdiyinə görə, 
Şarl Mişelin təşəbbüsü ilə aparılan bu 
danışıqlar çox praktiki olub və təfsilatlı 
xarakter daşıyıb. Burada Ermənistanla 
Azərbaycan arasında münasibətlərin 
normallaşması, sərhədlərin dəqiq 
müəyyənləşməsi, nəqliyyat infrastruk-
turunun, xüsusilə də dəmir yolu xəttinin 
çəkilməsi kimi məsələlər müzakirə olu-

nub. Nəticə etibarilə təmaslar səmərəli 
və praqmatik keçib. 

Kommunikasiyaların açılması ilə 
bağlı dövlət başçımız açıq şəkildə 
deyib ki, əgər Ermənistan Zəngəzur 
dəhlizində gömrük postu qurmaq istəsə, 
Laçın yolunda da eyni addım atıla-
caq. Azərbaycan bu işdə də prinsipial 
mövqe nümayiş etdirir. Bu qətiyyət həm 
Ermənistana, həm də bu ölkədən öz 
məqsədləri və maraqları üçün geosiya-
si alət kimi istifadə edənlərə mesajdır. 
Nikol Paşinyana aydın şəkildə başa 
salındı və ya tapşırıq verildi ki, vəziyyətə 
utopikcəsinə  yanaşmasın və Zəngəzurda 
gömrük postu qurmaq xəyallarından əl 
çəksin. Artıq dərk etməyin vaxtıdır ki, 
Ermənistan geosiyasi şahmat taxtasında 
adi bir piyada statusundadır, amma yanlış 
olaraq özünü ağır fiqur sayır. 

Prezident İlham Əliyevin istər 
sammitdəki çıxışında, istərsə də qəzetə 
müsahibəsində və bəyanatlarında 
münaqişəni araşdıran analitiklər və 
ekspertlər üçün bir çox prinsipial 
məqamlar var və bunlar hərtərəfli 
şəkildə təhlil edilməli, əsl həqiqəti əks 
etdirən nəticələr əldə olunmalıdır. Onla-
ra bir mühüm detalı xatırlatmaq yerinə 
düşər ki, bir neçə gün öncə Beynəlxalq 
Ədalət Məhkəməsində Azərbaycanın 
qələbə qazanması dövlət başçımızın 
Brüssel görüşünə böyük üstünlüklə 
getməsini təmin etdi. Ermənistanın, 
demək olar ki, heç bir məsələdə və iddi-
ada haqlı olmadığını bir daha nümayiş 
etdirdi.

Bu da vacib detaldır ki, Brüssel 
səfərindən əvvəl, dekabrın 13-də 
Prezident İlham Əliyevin Bakıda “Qa-
rabağ” futbol klubunun üzvlərini qəbul 
etməsi də müəyyyən rəmzi səciyyə 
daşıyırdı. Obrazlı şəkildə desək,  hər 
birimiz üçün şərəf timsalı olan “Qarabağ” 
adını daşıyan və layiqnicə doğruldan, 
Avrokuboklarda uğurla irəliləyən, eyni 
zamanda, daim hakimlərin haqsızlıqları 
ilə üzləşən bu komanda görüş zamanı 
bir növ Azərbaycanın kiçik modeli kimi 
təqdim olundu. İkili münasibətlərə, 
təzyiqlərə baxmayaraq, “Qarabağ” 
mətinliyini itirməyib və UEFA Konf-
rans Liqasında pley-off mərhələsinə 
yüksəlib. Dövlət başçısı bunu layiqincə 
dəyərləndirib: “Qarabağ” futbol klubunun 
adı sizin üzərinizə əlavə məsuliyyət qo-
yur. Siz həm işğal dövründə, həm İkinci 
Qarabağ müharibəsində əldə edilmiş 
tarixi Zəfərdən sonra Qarabağ adını uca 
tutursunuz, bu adı bütün Avropa futbol 
məkanında təbliğ edirsiniz. Bir daha 
demək istəyirəm, nəzərə alsaq ki, uzun 
illər torpaqlarımız, o cümlədən Ağdam 
şəhəri işğal altında idi, hər qələbə, “Qa-
rabağ” futbol klubunun hər tarixi addımı 
hər bir Azərbaycan vətəndaşını sevin-
dirirdi. Əminəm ki, növbəti mərhələdə 
də siz komandaya xas olan əzmkarlıq 
və vətənpərvərlik göstərərək xalqımızı 
sevindirəcəksiniz”. Əlbəttə, Brüssel 
səfəri öncəsi belə bir əhval-ruhiyyənin 
yaradılması istər idman sahəsində, 
istər siyasi müstəvidə, istərsə də, digər 
aspektlərdə ədalət prinsipinin dəyişməz 
qalması zərurətini özünəməxsus tərzdə 
önə çəkməkdir. Bu, eyni zamanda, İlham 
Əliyevin dərin diplomatik zəkası, düzgün 
siyasi manevrləri və sarsılmaz milli möv-
qeyi anlamına gəlir. 

Nəhayət, onu da bir daha vurğu-
layaq ki, Qarabağın savaş səhifəsi 
çevrildikdən sonra bu əzəli-əbədi diya-
rımızın ömür-gün sevdası təzə sətirdən, 
özü də böyük əzmlə yazılmaqdadır.    

 Əli NƏCƏFXANLI,  
“Xalq qəzeti”

Azərbaycan özünün tərəfdaşlıq 
prioritetlərinə sadiqdir

Aleksey Overçuk: 
Azərbaycanın Asiya və Avropa 

bazarlarını əlaqələndirmək üçün 
yeni imkanları yaranır 

R usiya baş nazirinin müavini Aleksey Overçuk Bakıda “Rusiya-Azərbaycan 
münasibətlərinin inteqrasiya prosesləri kontekstində müasir vəziyyəti və 
perspektivləri” adlı konfransda bildirib ki, Azərbaycanın Asiya və Avropa 

bazarlarını əlaqələndirmək üçün yeni imkanları yarana bilər.

Aleksey Overçuk deyib: “Biz bu sahədə 
birlikdə işləyib uğur qazana bilərik. Rusiya-
nın Azərbaycana investisiyaları 4,5 milyard 
dollara, Azərbaycanın Rusiyaya investisiya-
ları 1,5 milyard dollara çatıb. Rusiya biznesi 
Azərbaycanda işləməkdə maraqlıdır. İndi 
dəmir yollarının tikintisi və inkişafı, bərpa olu-
nan enerji mənbələrinin, yüksək texnologiya 
müəssisələrinin, logistikanın inkişafı üçün 
yaxşı perspektivlər var. İndi bizim qarşımız-
da Şimal-Cənub və Qərb-Şərq dəhlizlərini 
əlaqələndirmək imkanı yaranıb. Bundan bü-
tün Avrasiya İqtisadi İttifaqı məkanı bəhrələnə 
bilər”.


